
Nafarroako Ubideak ureztatzeko lursail bilakatu ditu Artaxoa, Larraga eta Mendigorriako 4.246 hektarea. 
Sanz Lehendakariak ureztatze-eremuko II.2 eta III Sektoreak inauguratu ditu Artaxoako Zerkoan.
Asteazkena, 2008ko ekainak 11.  Nafarroako Gobernuko Lehendakari  Miguel Sanz Sesma jaunak Nafarroako Ubideko lursail ureztagarriei dagokien II.2 eta III. Sektoreak inauguratu ditu gaur Artaxoan; horrek esan nahi du, Artaxoa, Larraga eta Mendigorria udalerrietako 4.246 hektarea ureztatzeko moduko lursail bilakatuko direla. 
Azpiegitura horren zati handiena uste baino hiru hilabete lehenago hasi da zerbitzua ematen eta, horri esker, ustiatzeari ekin ahalko zaio ureztatze-denboraldiaren hasieran.  

Sektore horien inaugurazioa Artaxoako Zerkoan izan da; ekitaldi horretan izan dira: Landa Garapen eta Ingurumen kontseilari Begoña Sanzberro Iturriria andrea, Nafarroako Parlamentuko Presidente Elena Torres Miranda andrea, eta Ebroko Konfederazio Hidrografikoko Presidente José Luis Alonso jauna, besteak beste. 
Sektore horiek eraiki ahal izateko inbertsioa 32 milioi eurokoa izan da guztira; horietatik 22,4 milioi II.2 sektoreari dagozkio (aipatu hiru udalerrietako 3.095 hektarea), eta 9,6 milioi, berriz, III. Sektoreari (Artaxoako 1.151 hektarea).  Aipatu lehenengo sektoreko obrak 2007ko ekainean hasi ziren, eta III.ekoak, berriz, Abuztuan. 

Agualcanal enpresak (emakidadun sozietatea) kontratua burutu aurretik ekin dio azpiegitura osoaren %70ari dagokion zerbitzua emateari, ureztatze-denboraldiaren hasierarekin bat eginez; horrela, 2007ko uztailean 2008ko ureztatze kanpainaren  onurak jasotzeko eskaera  egin zuten bertako nekazariei erantzuna ematea lortu da (sektore horietan ureztatzera bideratuko diren lurren azaleraren %30 osatzen zuten).   Gainerako obrak kontratuetan aurreikusitako epeak errespetatuta burutuko dira, hau da, 2008ko abuztuan eta irailean. Modu horretara, Nafarroako Ubideak 6.480 hektarea ureztatuko ditu guztira; horietatik 2.213 I eta I.1 sektoreei dagozkie, 2007az geroztik ustiatzen diharduten sektoreei, alegia. 

II.2 sektorean ureztatze-sarea 97 kilometrokoa da, eta 540 ur-aho ditu, ureztatze-unitate bakoitzeko bana. Errepide-sarea, bestalde, 131 kilometrokoa da; horietatik 112 berriak dira eta beste 19ak, berriz, lehendik zeuden bide berriztatuak.  III. sektoreko ureztatze-sarea 40 kilometrokoa da, eta 210 ur-aho ditu. 46 kilometro bide berri eraiki dira eta beste 3 kilometro berriztatu. 

Ureztatze-unitateak diseinatzeko orduan kontuan hartu da orografia, ponpaketa-sistema instalatu beharra saihesteko.  Ureztatze-unitate bakoitza, elkarren ondoan dauden finka bat baino gehiagoz osatuta egon daitezke, horien propietateak edozein direlarik ere; hori horrela, lortutako azalerak partzela bidezko instalazio arrazoitsu bat diseinatzea ahalbideratzen du, hala ikuspuntu agronomikotik nola ekonomikotik.  Era berean, ureztatze-unitate horien tamaina oso garrantzitsua da nekazal industriaren beharrizanak asetzeari dagokionez, geroz eta azalera handiagoko partzelak eskatzen baititu.  

Nafarroako Ubideko eremu ureztagarria
Nafarroako Ubideko Eremu Ureztagarria, Ureztapenerako Foru Planean, Plan Nazionalean nahi Plan Hidrologiko Nazionalean jasota dagoen proiektua da. Nafarroako Foru Komunitateari dagokio horren garapena esklusiboki, zeinak Landa Garapen eta Ingurumen departamenduaren bidez garatzen duen.
Proiektuak ureztapenerako ur-emakida bat barne hartzen du, bai eta urteko 340 hektometro kubo ureko nekazaritzako erabilera txikia ere, lur-lehorreko 54.125 hektarea ureztatu ahal izateko.  Ura Itoizko urtegitik lortzen da zuzenean, Nafarroako Ubidearen bidez.
Ureztatzeko moduko Eremuari dagokion Proiektuaren I. Faseak Valdizarbe eta Santacara arteko 15 sektore barne hartzen ditu (Arga eta Aragon ibaien artean); 27 udalerri desberdinetako 6.000 ureztatzaile baino gehiagori emango dio zerbitzua, 44.000 biztanle baino gehiagori, alegia. Bukatzen denerako, 5.219 ur-aho izango ditu (partzelak ureztatu ahal izateko ura hartzeko guneak dira ur-ahoak); horretarako, 889 kilometro hodi eta 819 kilometro bide beharko dira. 

Aguacanal izan zen Nafarroako Ubideko Eremu Ureztagarriaren I. Fasea garatzeko obra publikoa gauzatzeko lehiaketa irabazi zuena. Proiektu horrek, lur lehorreko 26.234 hektarea eremu ureztagarrian bilakatzea barne hartzen du. Horren guztiaren inguruko kontratua, Nafarroako Gobernuko Landa Garapen eta Ingurumen departamentuari atxikita dagoen Riegos del Canal de Navarra S.A. erakunde publikoarekin sinatu zen, 2006ko irailaren 26an. 

Emakida-kontratuan ezarritakoaren arabera, Aguacanal izango da Proiektua osatzen duten 15 sektoreetatik 14 finantzatu eta eraiki (Valdizarbeko I. Sektorea Administrazioak eraiki zuen) eta eremu ureztagarria oso-osorik ustiatuko duena.  Kontratuak, interes orokorreko azpiegiturak eraikitzeaz gain,  horiek 30 urtez zaindu, mantendu eta berriztatzeko beharra ere jasotzen du. Hori guztia, exekuzio aurreko berme gisa ulertu behar da. Horrela. Erakunde emakidadunak 178 milioi euroko inbertsioa egingo du 4 urteko epean.  

2007an ekin zitzaion I eta II.1 sektoreak ustiatzeari, zeintzuek Valdizarbe, Añorbe, Obanos y Garesko 2.213 hektarea hornitzen dituzten. 2007an martxan jarri ziren sektore horiei esker 2.213 hektarea ureztatu ahal izan dira.
Artaxoa, Larraga eta Mendigorrian kokatuta dauden II.2 eta III sektoreen zerbitzua abian jartzen denean, ia %200ean gehituko da azalera-kopurua; horrez gain, gainera, obrak burutzeko izandako aurrerapenari esker, iaz hala eskatu zuten nekazari guztiek aurten beraien lurrak ureztatu ahalko dituzte.
Eraikitze fasean daude, bestalde IV.1, IV.2, IV.3 eta  IV.4 faseak, Berbintzana, Faltzes, Larraga, Miranda-Arga, Olite eta Tafallan. 
Nota: en la sección de "Noticias" de www.navarra.es se ofrece una fotografía relacionada con esta nota de prensa.

